
   ՀՀ կառավարության որոշման նախագծի 

ՀՀ կառավարության 07․09․2023թ. «Որպես նվիրատվություն գույք ընդունելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գույք ամրացնելու մասին» թիվ 1515-Ա որոշման համաձայն ՀՀ շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպությանը սեփականության իրավունքով պատկանող՝ Հայաստանի Հանրապետության Տավուշի մարզ, համայնք Իջևան, գյուղ Աճարկուտ, 1-ին փողոցի 13 հասցեում գտնվող, 679.95 քառ. մետր մակերեսով շենքը և դրա օգտագործման ու սպասարկման համար հատկացված 0.0649 հեկտար մակերեսով հողամասը (այսուհետ՝ Գույք) սեփականության իրավունքով փոխանցվել է Հայաստանի Հանրապետությանը և ամրացվել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե):
Գույքի հանձնման-ընդունման ընթացքում պարզվել է, որ ծնունդով Աճարկուտ գյուղից, Ռուսաստանի քաղաքացի հանդիսացող Գևորգ Հարությունյանը (այսուհետ՝ նվիրառու) իր հայրենի գյուղում ձեռք է բերվել որոշակի հողակտորներ և իրականացնում է հյուրանոցային համալիրի կառուցում, որի նպատակով կառուցվող շենք-շինությունների մի մասն իրականացվել է «Հայանտառ» ՊՈԱԿ-ին (այսուհետ՝ Կազմակերպություն) նախկինում սեփականության իրավունքով պատկանող գույքի վրա։
Պարզվել է նաև, որ նվիրատվությամբ հանձնվող հողամասի վրա նվիրառուի կողմից կառուցված հյուրանոցային համալիրի հատվածի օրինականացման և կազմակերպության անվամբ սեփականության իրավունքի պետական գրանցման հետ կապված ծախսերն ամբողջությամբ կատարվել են նվիրառուի կողմից։
[bookmark: _GoBack]Գույքը Կոմիտեի հաշվեկշիռ ընդունելուց հետո իրականացվել է դրա գնահատման աշխատանքներ՝ համաձայն որի 31․10․2023թ․ դրությամբ գույքի գնահատված արժեքը կազմել է 120 900 000 դրամ, որի արդյունքում պարզվել է, որ հողամասի վրա առկա շենքը հանդիսանում է նվիրառուի կողմից արդեն իսկ կառուցած հյուրանոցային համալիրի շենք- շինությունների մի մասը։
Հաշվի առնելով, որ Աճարկուտ համայնքը հանդիսանում է սահմանամերձ և ՀՀ պետական սահմանից գտնվում է մոտ 1 կմ հեռավորության վրա, ինչպես նաև մի շարք այլ գործոններ՝ մասնավորապես․ համայնքի բնակչության թիվը՝ մատ 200 մարդ (45 ընտանիք), 
համայնքի զբաղեցրած տարածքը՝ մոտ 20.0 հեկտար, ինչպես նաև նվիրառուի կողմից հյուրանոցային համալիրի կառուցման նպատակով արդեն իսկ ավելի քան 300․0 մլն դրամ իրականացրած ներդրումը, որի մի մասն իրականացված է պետական սեփականություն հանդիսացող գույքի վրա՝ ներկայացված նախագծով առաջարկվում է Կոմիտեին ամրացված 679․95 քառ․ մետր մակերեսով շենքը և դրա սպասարկման և օգտագործման համար հատկացված 0․0649 հեկտար մակերեսով հողամասը նվիրել քաղաքացի Գևորգ Հարությունյանին՝ այն վերանորոգելու և որպես հյուրանոցային համալիր շահագործելու համար, որի արդյունքում կլուծվի նաև ողջ գյուղի բնակչության զբաղվածության խնդիրը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող ՀՀ Տավուշի մարզ, համայնք Իջևան, գյուղ Աճարկուտ, 1-ին փողոցի 13 հասցեում գտնվող գույքի նվիրել բխում է ՀՀ կառավարության  2021-2026թթ. ծրագրի պահանջներից։
«Գույք նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

